
Nato riki Sanken Bita, westiora bake rayá, 
yokamis itan tsinikas, jawen keen riki 

penpebo chibanti, isábo itan jatibi nato netemea 
noyai jawekibo.

Jara, jake jawen yosibobetan, anibobetan 
itan jawen wetsabobetan.

Westiora neteronki, Sanken Bita pikota iki 
shoko chankati jawen yosibetan, kakinronki 
oina iki westiora yankon penpen metsashoko.

Ja chibani ishtoa iki jaweboki jamatai ixon
oinaxmabi, jamata iki joabo, 
botonshokobo, jimabo, xenabo itan jatibi 
maxko jiriashokobo pastonko jaabo.

Jawen yosi, ja jaskatai oinxon yoiya iki: 
Sanken Bita, neri jowe moa tanti, ja penpenbo 
teayamawe ibakanon jain jakonax noyanoyai.

Sanken Bita, jaskaakin yoiya kax yakata 
iki jawen yosi patax itan... moa jain oxaa 
baneta iki.

Jaweti seré winota pekao Sanken Bita 
jishtenax winia iki.

¿Jaweki mia winota bake?, ¿jawe kopiki 
mia winiai?, akin yokata iki yosin.

Ainbo pein ewaya... itan wetsabo joa 
itan isákeska mápoyabaonra ea katexon 
yoikanke jaboronki iki non niikan itan nato 
netemea jiriabaon tita.

Ikonshaman onsara ike yosi, 
eara yoikanke penpenbo, nia 
jiwishokobo, yoinabo en jato 
jakonmakin akaronki jabo 
keyokanai, akin.

Yosi Kopin, jawen mapo xoananbi 
akai neskaakin yoikin: Ja ainbobo min 
namatabaonra, mia yoikaswanke min jato 
jakonmatima itan jatibi mia kateaketana 
jiria jawekibo noixon koiranti.

Non Mai Ibonra mia yoiyai 
jatibi nato netemea jiria 
jawekibobetan jakonax jati.

Yosi, eara keenyamai penpenbo 
keyotinin, joaboribi keyóti yamake, 
yoinaboribi, non niiboribi ... ixon 
yoiya iki ratekainxon Sanken 
Bitan.

¡¡Jaskara iketian, koirankanwe!! 
Akin yoiya iki yosin 

jakonshokoakin.

Sanken Bitan jato yoiya iki enra 
oinai, koiranai jakonmayamakin 
jatibi nato netemea jiria jawekibo 
nato non tita Mainko ikanabo.

¡¡Ja maxkoshokobobi! Akin yoiyai 
iki Sanken Bitan.

¡¡Jara kikin jakon iki!! Ixon yoiya 
iki yosin.
Jato rabébi jain banekana iki 
isábo keotai ninkati.

